HAUR KATEKESIA DOMUND 2013
DOMUND eguneko aurtengo kanpainak honako goiburu hau proposatzen digu: FEDEA+KARITATEA=MISIOA.
Haurrak kontuan hartuta, honako adiera hau eman nahi diogu goiburu horri:

FEDEA=KONFIANTZA + KARITATEA=ELKARTASUNA = MISIOA=MUNDU HOBEA EGIN GIZON ETA EMAKUME GUZTIENTZAT.

Misiolariek bizitasun handiz bizi dute goiburu hau: konfiantza osoa dute Jainko Aita-Amarengan, elkartasuna bizi dute eta Jainkoaren Erreinuaren alde jarduten dute, hori da beren Misioa.
Helburuak:

-Fedea izatea Jainkoarengan konfiantza izatea, Jesusen mezuan, Ebanjelioan, Berri Onean sinestea dela ikusi.
-Jainkoak fedearen, maitasunaren hazia gure bihotzean erein duela sinetsi eta elkartasunaren alde jarduteko mezua helarazten digula jakin. 
- Konpromisoa zehaztu.

-Domund eguneko kanpainan parte hartu parrokian, taldean, ikastetxean,…
IKUSI
Dinamika batekin ekingo diogu katekesiari:  

Jolas honetarako ez dugu prestaketa handirik behar. Gela handi batean edo jolastokian, katekistak oztopo-lasterketa antolatuko du, aulkiak, paperontziak, kutxak eta beste gauza batzuk erabiliz. Taldea bikoteka banatuko du: bikotekideetako bati begiak estaliko zaizkio benda batez, ezer ikus ez dezan, eta beste bikotekideak gidatuko du, oztopoak gaindituz. Lasterketa bukaturik, rolak aldatu egingo dituzte bikotean eta bigarren lasterketa egingo da. 
Ondoren, elkarrizketan jardungo dute:
Nola sentitu zara? Nola zeuden lasterketan, ezer ikusten ez zenuenean? Zein zailtasun izan duzu? Eta bikotekideari lasterketan laguntzerakoan? Erraz lagundu diozu? Zer egin duzu uler zaitzan? Arinago iritsiko zinatekeen bikotekidearen laguntzarik gabe? Berriz egin beharko bazenu, zer hartuko zenuke kontuan? Ba ote du zerikusirik joko honek zure bizitzarekin, errealitatearekin? Zailtasunak dituzunean, zer egiten duzu?, laguntza eskatzen duzu?, nola sentitzen zara?, norengan jartzen duzu konfiantza?
Dinamika honen bitartez, neskato eta mutikoek norbaitengan konfiantza jartzeak zer esan nahi duen esperimentatuko dute, bidelagunak izatea nahitaezkoa dela, bidean zailtasunak aurkituz gero, elkarri eskua eman diezaiokegula, lagun dezakegula eta laguntasuna eskatu,… Nahiz eta ez ikusi, pertsona horrek lagundu egingo diela, ez dituela bertan behera utziko esperimentatzen dute. Fedea izatea zer den esperimentatzen dute.
EPAITU
Bideoa ikusiko dugu. Ereilearen parabola da (Lukas 8, 4-15). Jainkoak hazia erein du gure bihotzetan. Maitasunaren, fedearen hazia. Haziei zer gerta dakieken ikusiko dugu bideo honetan.  

http://www.youtube.com/watch?v=ORTKvgJRyqg
1.- Batzuetan, parabolako ereilea gara, beste batzuetan, hazia eta, sarritan, hazia hartzen duen lurra gara. Jar dezagun arreta lurrean.
Nolakoa izan behar du lurrak, ereileak (Jainkoak) ereiten duen haziak fruitua eman dezan?

Katekistarentzako iradokizunak: lur ona, harririk gabekoa, ureztatu egin behar da, belar txarrak kendu, eguzkia ezinbestekoa da…
2.- Parabolan ikusi dugunez, batzuetan harriak daude eta, horien eraginez, hazia ez da ondo ernetzen, ez dagoelako hezetasunik. Zein harri izan dezakegu gure bihotzean, landaretxoari, erne ostean, haztea galarazten diotenak?
Harrien barnean (1 eranskina) idatziko ditugu neska-mutikoek adierazten dituzten jarrerak:
Katekistarentzako iradokizunak: norberekeria – nork bere buruarengan pentsatu bakarrik, alferkeria – nagikeria, axolagabekeria, besteak kontuan ez hartzea,…
3.- Batzuetan, landaretxoek hazteko grina dute, baina jan egiten dituzten belar txarrak daude. Zer belar txar ote dago?
Belar txarren barnean (1 eranskina) idatziko ditugu neska-mutikoek adierazten dituzten jarrerak:
Katekistarentzako iradokizunak: inbidia; besteak baino hobeak garela sinetsi; geure buruarengan arreta jarri eta arazoak dituzten adiskideei jaramonik ez egin; eragiten digunak: telebista, bideojokoak…
4.- Haziak erneko badira, ura eta eguzkia ezinbestekoak direla diosku parabolak. Nolakoak dira fedearen hazia guregan haztea ahalbideratzen duten argia eta ura?
Katekistarentzako iradokizunak: katekistak, aitak eta amak, irakasleak, misiolariak,…
Jainkoak gure inguruko pertsonen bitartez ereiten du. Nortzuk dira pertsona horiek?
Katekistarentzako iradokizunak: katekistak, aitak eta amak, irakasleak, misiolariak,…
Zein fruitu ematen du Jainkoak gure bihotzean erein duen haziak?
Jainkoak besteen aldeko Maitasunaren, eskuzabaltasunaren, laguntasunaren,… hazia erein du gutariko bakoitzarengan eta dei egiten digu, denok batera, mundu zuzen eta anaikorragoa egin dezagun. 

Gure haziak zaintzeko diosku: Harriak kenduz eta harri horiek eskuzabaltasun, laguntasun, ahalegin,… bihurtuz.

Jarrera hauek 1 eranskineko ongarrian idatzitako idatziko ditugu.
Eta belar txarrak kenduz elkarbanatze, adiskidetasun, besteen aldeko ardura,… bihurtu. Jarrera hauek 1 eranskineko loreetan idatziko ditugu. 

Badakigu Jainkoa gurekin dagoela, begiak estalita ibili garen dinamikan bezala. Bera dugu gidari, ez gaitu bakarrik uzten eta Beratzaz fio gara.
Misioen Munduko eguna, misiolariak gogoan izateko eguna den Domund eguneko kanpainarako prestatzen dihardugu.
Fedeak, gizon eta emakume guztiok zoriontsu, duintasunez eta justiziaz bizi gaitezela nahi duen Jainko Maitasunarenganako konfiantzak eraginda, misiolariek beren sorterria uzten dute eta Jainkoarenganako maitasun hori beste herri eta kultura batzuetan kutsatzen saiatzen dira eta, beste gizon eta emakume batzuekin batera, mundu zuzen eta anaikorragoaren alde, gizaki guztiei duintasunean bizitzea ahalbideratuko dien munduaren alde, familiako kide sentiaraziko dituen munduaren alde jarduten dute.
Geu ere misiolari izan gaitezke; nola? Jainkoak gure bihotzean erein zuen hazia etxean, eskolan, adiskideen artean,… ernearaziz eta, etorkizunean, beste leku batzuetara joz eta, beste herri eta kultura batzuekin batera, mundu berriaren alde jardunez. 
EKIN
Otoitza egin ondoren, lagun bakoitzak konpromiso pertsonala hartuko du eta hurrengo astean ebaluatu egingo da. Ongarrian eta loreetan idatzitako jarrera positibo bat aukeratzeko eta hurrengo astean bizitzeko eska diezaiekegu mutiko eta neskatoei. Otoitzaren esaldi bat ere aukera dezakete eta astean zehar praktikan jarri. 
Otoitza
Gaur irribarrea ereingo dut… poztasun gehiago egon dadin.
Gaur hitz adoretsua ereingo dut… itxaropena jasotzeko.

Gaur elkartasun-zeinua ereingo dut… maitasun gehiago egon dadin.

Gaur otoitza ereingo dut… Jainkoarengandik hurbilago sentitzeko.

Gaur egiazko hitz eta zeinuak ereingo ditut… gezurra ez dadin hazi.

Gaur barkamena ereingo dut… bakearen alde egiteko.

Gaur lasaitasuna ereingo dut… giro ona sortzeko.

Gaur maitasunezko zeinua ereingo dut… ontasun gehiago egon dadin.

Gaur umorea ereingo dut… gure harremanak lagunkoiagoak izan daitezen.
